
Knsrabang sediq

Nkari rudan cbiyaw pa “ balay bay u msblayaq balay ka kndusan
dsediq ” emca ana nanaq kingal bay dmux masu ka tkuyun ssiyaw bay
rhngun sapah daw, ida musa mttuku bay uqun kingal kngkawas tnsapah
dsdiqun da. Manu ka pusu bay gpahun sediq sun asi tluung qmlahang
ssiyaw bubu macu kddiyax, ini bay sdlihi hyaan ka rrngdi, asi ka saan Imlu
kdiyax uri. Kiya mi kmtuy macu ciida, mangal kingal bay dmux macu mi
hpuyun dha ruma nribaw, embuwa ka gsiya macu ribaw daw, asi thngay
kingal ribaw ka idaw macu da.

Nigan kingal diyax, manu ka kingal sediq pnsrabang balay, wada na asi
psai ruma tbracan kana ka kingal lubuy masu da, kiya mi umukun na umuk
ka tbracan. Embuwa ka gsiya macu tbracan ciida, rwahan na ka umuk

'9’

tbracan daw, wada asi “ pic! pic! pic! ” enca mhnang kana ka dmux macu
ruma tbracan da, wada mpuruc kana ka dhiya da!

Skaya ciida ka puruc wa hmiti rmngaw kari, “ Yamu sediq sun,
kndadax saya daw, asi ka mdrumuc namu nanaq qmpah kddiyax da wah!

Kika mkan namu dhnu! ” enca. Kiya ka ana dhuq saya, ida kiya miyah mkan

pnhuma sediq ka puruc!

Nigal kingal uri, nasi mkmkan hiyi camac ka sediq pa, splawa dha ka
camac, manu ka camac u asi iyah criyu mhiyu brah sediq ka camac. Mabal
kingal bay ubal camac, psaun babaw wiya mi mukun kingal kiya, ini
gbsiyaq daw rwahun dungan, manu ka ruma kiya u wada thngayan hiyi
ccamac da.

Sow snkrawah balay ka waya cbiyaw, ini ta nanaq qlahang malu bay
waya ta cbiyaw, kiya ka dsnaw ta nii da. Mntna na hiya wa niqan ka kingal
sediq pnsrabang,splawa na ka camac,tduwa niya mhiyu rhngun sapah na mi
mangal yayu asi ebin hiyi camac ka sediq pnsrabang, kiya mi wada msdara
nganguc qduriq mi mquri Imiqu ka camac da.

Ciida hmiti rmngaw kari ka camac, “ Yamu sediq pa, nasi namu
mkmkan hiyi camac u, asi ka muda namu mangal ramus ppakaw hiyi musa
tmcamac Imiqu! ” enca. Kndadax hini, nasi sow mkmkan hiyi camac ka
sediq daw, asi ka musa nanaq tmcamac Imiqu, kiya ka pnigan ka uqun hiyi

camac da. Sow nii ka ndaan sediq pnsrabang.

